
Convocatoria de Asembleas Xerais
Ordinaria e Extraordinaria – 2009

Segundo a orde do día adxunta, convócanse
as asembleas Xerais Ordinaria, o día 25 de
abril ás 18:00 horas en 1º convocatoria e ás
18:30 en segunda, e Extraordinaria , ás 17:30
en primeira convocatoria e ás 18:00 en
segunda, no salón de graos de Matemáticas
en Santiago de Compostela.

Nova aplicación para o web

Grazas ao interese do noso
secretario na oferta
realizada por  Sixtema S.L.,
o labor de compilación do
noso tesoureiro e outros
membros  da  Xunta
Directiva, e a axuda
concedida pola Consellería
de Medio Ambiente e
Desenvolvemento Sostible,
o noso web conta xa cunha
nova apl icación que
permite v isual izar  a
distribución xeográfica
actualizada das citas de
a v e s  q u e  s e  v a n
a c u m u l a n d o  c o a s
contribucións dos nosos
socios e colaboradores,
facilitando desta maneira
u n h a  v i s u a l i z a c i ó n
conxunta dos resultados
das observacións de
campo. A presentación
desta aplicación será o
primeiro dos actos especiais do 10º
aniversario, o mesmo día da Asemblea Xeral.

Atlas de Invernantes 2008-2012

Continúan os traballos de campo dirixidos
á elaboración do Atlas de Invernantes que

en Galicia coordina a SGO e que se encontran
no seu segundo ano de mostraxes (dos tres
de que consta o proxecto). Unha
colaboración que se vai desenvolvendo sen
maiores problemas e da que se espera un
volume de datos que permita unha
perspectiva nova sobre a invernada no noso
territorio. Os interesados en colaborar poden
dirixirse aos coordinadores provinciais
establecidos, que compoñen tamén a
comisión do proxecto:A Coruña: Miguel A.
Conde Teira (botolumia@yahoo.es);  Lugo:

Xabier Vázquez Pumariño
(xabiervp@gmail.com);
O u r e n s e :  M a r t i ñ o
O t e r o  C a b a n a
( m c o h y l a @ y a h o o . e s ) ;
Pontevedra: Cosme Damián
R o m a i  C o u s i d o
(cdromai@gmail.com).

Phalacrocorax aristotelis,
Ave do Ano da SGO en
2009

Coma o ano anterior, a
Xunta Directiva da SGO
decidiu impulsar novamente
a campaña Ave do Ano no
noso país, e elixiu para o
2009 ao corvo mariño
cristado (Phalacrocorax
aristotelis). Esta campaña
ten como f inal idade
principal realizar unha serie
de actividades relacionadas
coa especie que cada ano
se elixa, cun carácter non só

divulgativo senón tamén participativo para
os membros da SGO.
En relación con outros eventos do ano,
prevese a realización de diversos actos
dedicados á especie, entre os que destaca
un obradoiro de corvos mariños (ver máis
adiante).

- Enviouse escrito de apoio á SGHN-Ferrol
na reclamación dun novo local para o Museo
da Natureza que esta sociedade naturalista
rexenta na citada cidade, con motivo da
declaración de estado de ruína da
localización actual.

- A nosa sociedade participou na elaboración
dun Plano de Actuacións no Areal e Lagoa
da Frouxeira (Valdoviño) cos grupos
naturalistas e conservacionistas:  Verdegaia,
SGHN e Rabo do Galo, enviado aos
responsables da Demarcación de Costas en
Galicia e da Consellería de Medio Ambiente
e Desenvolvemento Sostible.

Plano de traballo para 2009

Na actualidade estamos inmersos na
organización dos actos conmemorativos do
10º Aniversario da fundación da SGO.
Así, no presente ano, a nosa actividade xirará
e n  b o a  m e d i d a  a r r e d o r  d e s t e
acontecemento. Están previstas:

1-Presentación dunha nova aplicación
cartográfica para o noso web, en proceso
de elaboración, da que xa falamos
anteriormente e que terá lugar coincidindo
coa celebración da Asemblea Xeral deste
ano (25 de abril).

2- Presentación de publicacións, para axudar
a dar a coñecer os resultados da actividade
investigadora dos nosos colaboradores. No
apartado correspondente pódense ver as
previstas para o ano 2009.

3- Obradoiro Internacional sobre corvos
mariños (Phalacrocorax spp). Na liña do
anterior e exitoso Taller de Procelariformes,
temos intención de levar a cabo esta
actividade no segundo semestre do ano, en
atención á crítica situación do corvo mariño
cristado nos últimos anos, a cal foi ademais
declarada pola SGO como Ave do Ano do
2009. Iniciáronse xa os contactos para a
colaboración dalgún grupo de expertos.

4- Conferencias sobre temática ornitolóxica
varia, pensadas co gallo do noso décimo
aniversario.
- Amais destes actos e outros que poderan
surxir, a nosa sociedade participará nunha
iniciativa compartida co grupo naturalista
NUMENIUS e a empresa HABITAQ

(Desenvolvemento sostible consultora),
consistente na organización dunhas
xornadas sobre zonas húmidas que terán
lugar na Casa da Cultura de Cospeito (Lugo)
o día 16 de maio. Esta actividade leva por
título “Xestión de zonas humidas
interiores: as aves como indicadoras”
e, entre outros, participarán Fernando
Jubete, Luís Lovo e Françesc Giró.
Queremos lembrar a nosa disposición a
apoiar todas as actividades ornitolóxicas que
os socios queiran organizar no seo da SGO:
conferencias, ornitosaídas, saídas guiadas,
etc., para o que non hai máis que poñerse
en contacto polas vías que dispón o noso
web  ou con algún membro da directiva por
calquera medio convencional.

Balanzo do web

No último ano creceu considerablemente o
número de visitas ao noso web (20.109
contactos), sendo Portugal, Francia e México
as orixes principais desde o estranxeiro.
O número de membros de ”galiciaves”
continuou tamén co seu crecemento ata os
339 con que conta na actualidade e o
número de mensaxes ao foro acadou a cifra
de 2.315 no último ano.

Como en anteriores ocasións, fixemos
camisetas conmemorativas, con ilustración
da especie, que animamos a todos a adquirir.
Mais información (prezos e talles) no web
da SGO (www.sgosgo.org). Consultas no
enderezo electrónico: sgosgo@sgosgo.org.

Publicacións

A continuación informámosvos do estado e
previsións de edición das seguintes
publicacións, nun ano especialmente
prolífico neste apartado:

1) XII Anuario AAG 2004, coordinado por
Juan C. Epifanio e César Vidal, EDITADO

2) XIII Anuario AAG 2005, coordinado por
Manu Polo, Alexandre Justo e Estefanía
Aleu. Agárdase que estea encarreirado
arredor do verán.

3) XIV Anuario AAG 2006. Coordenado por
C. Damián Romai e X. Varela. En fase de
recompilación.

4) XV Anuario AAG 2007. Concedida a súa
coordinación a David Calleja e José Otero.

5) Anuario especial 10 anos : 1992-2002.
Ampliado o prazo de recompilación de
información. Sofre un certo atraso debido
a cambios na coordinación.

6) Revista A Carriza nº4 (NOVA ETAPA).
EDITADA. Consta de 88 páxinas e a súa
presentación e primeiro reparto de
exemplares farase coincidindo coa Asemblea
Xeral do 25 de abril

7) Actas CGO. VI Congreso. Despois do
impasse no que estiveron sumidas,
relanzáronse e conseguiuse acumular un
volume de artigos que xustifica a súa
publicación independente nun número
especial d´A Carriza. Con todos os seus
artigos revisados, a súa publicación prevese
para os próximos meses.

8) Actas CGO. VII Congreso. Nestes momento
estamos dentro do prazo de recepción de
artigos, cunhas previsións que permiten
pensar na súa publicación tamén como
número especial d´ A Carriza.

9) Monografía migratolóxica. En estado moi

avanzado de elaboración. Prevese a súa
entrega a imprenta nos próximos meses.

Últimas actividades

- O VII Congreso Galego de Ornitoloxía
tivo lugar do 26 ao 28 de setembro de 2008
en Monforte de Lemos. O tema central nesta
edición foi “As aves e a Agricultura”.Coa
asistencia esperable, este congreso serviu
para dar a coñecer diferentes traballos sobre
a incidencia das novas políticas agrarias nas
nosas aves, así como o impacto nelas doutros
elementos (cambios xeomorfolóxicos,
parques eólicos, etc.). Para abordar a análise
do tema e tomar posturas comúns contamos
coa colaboración de membros destacados
da SEO, CSIC e GOB, a quen queremos
manifestar dende aquí o noso máis sincero
agradecemento. As conclusións do Congreso
están dispoñibles en:
http://www.sgosgo.org/archivos.asp

- A SGO organizou, en colaboración coa
Facultade de Bioloxía da Universidade de
Santiago de Compostela, o I Curso de
Ornitoloxía, do 28 ao 30 de marzo de 2008.
A pesar dos problemas iniciais que houbo
para súa posta en marcha, grazas aos
cambios operados na forma de organización,
o curso finalmente realizouse cunha
asistencia francamente exitosa ó cubrirse o
total das plazas ofertadas.

- Campaña eólicos: Ao redor deste problema
tomáronse varias iniciativas, entre as que

salientamos:
a) Emenda ao Plan Eólico da Xunta de
Galicia.
b)  Sol ic i tude de pos ic ionamento
programático aos tres principais partidos
políticos de Galicia.
c) Notificación da nosa postura e iniciativas
á prensa.
Os resultados cabe cualificalos de
decepcionantes, xa que non recibiron ningún
reflexo por parte dos medios de
comunicación.

- Censo de falcón peregrino 2008.
Coordinado por SGO en Galicia para
SEO/BirdLife. Con participación reducida
aínda que con cobertura aceptable grazas
aos coordinadores. Os resultados sairán
publicados na monografía que a nivel
nacional se publicará con motivo deste censo,
aínda que algúns resultados parciais foron
expostos no último congreso galego
celebrado en setembro. En liñas xerais
pódese concluír que esta foi a primeira
aproximación completa á especie na nosa
comunidade e que os resultados estarán por
encima das estimacións feitas con
anterioridade.

- Censo Coordinado de Tartarañas.
Coordinado por C. D. Romai J. Taboada e
coa participación de 34 colaboradores. A
prospección de 94 grellas permitiu facer 77
rexistros de 119 aves. Obtívose ademais
valiosa información sobre razón de sexos
porcentaxe de morfos, horarios de actividade
e hábitat. Os resultados, presentados no VII
Congreso, sairán publicados nas actas deste.

- Censo de Láridos invernantes. No 2009
a SGO participou e coordinou en Galicia o
Censo Nacional de Láridos invernantes
promovido por SEO/Birdlife para todo o
territorio español. Aínda que a prospección
foi máis ampla no sur ca no norte, en
conxunto cubr iuse  unha porc ión
considerable das costas de Galicia.

- Saídas Ornitolóxicas. Neste apartado son
de salientar as Saídas Ornitolóxicas realizadas
nos meses de xuño, xullo e decembro, en
colaboración con ADEGA-Pontevedra e o
Concello de Pontevedra, e guiadas por
membros da nosa sociedade. Realizáronse

un total de seis percorridos polas principais
zonas húmidas e de montaña da provincia.
Vaia desde aquí o noso agradecemento aos
socios que fixeron de guías: Juan Carlos
Epifanio Lemos, Jesús Taboada Martínez,
Vítor Xosé Cabaleiro Barroso, José Ramón
González Gómez e Encarna González
Rodiño.

Outras novas

- Dentro dos actos incluídos no VII Congreso
Galego de Ornitoloxía, coa intención de
crear a Coordinadora Galega de
Anelamento de Aves, celebrouse unha
reunión de representantes dos grupos de
anelamento que operan en Galicia, onde se
sentaron as bases para a toma de posturas
e realización de actividades conxuntas. Para
máis información contactar con Javier
Rodríguez Álvarez (javiergato@mundo-r.com)
- A SGO enviou a concellos afectados,
consellerías, confrarías e organizacións
ecoloxistas, un documento coas súas
demandas para a inclusión no manifesto
elaborado pola Plataforma pola Defensa da
Ría do Burgo, salientando e argumentando
a súa importancia ornitolóxica, ecolóxica e
como espazo de lecer, e os factores que
están afectando na actualidade a calidade
do hábitat.

